
ᐊᓂᐃ ᐊᐢᑭᔭ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᐊᓂᒪ ᐅᒋ ᒣᐢᑲᓇᐤ ᐃᓂᓂᐧᐃ ᐊᐢᑭᐠ ᑫ ᐃᑕᑕᒧᐠ 
ᒥᒉᑎᐧᓇ ᓴᑲᐃᑲᓇ ᓀᐢᑕ ᓯᐱᔭ ᑲᑭᓇᐤ ᐧᐊᑭᐨ ᓀᐢᑕ ᐊᑕᒥᐠ ᐊᐢᑭᐠ᙮ ᑭᐢᑌᓂᑕᐧᑲᐣ ᑲᑭᓇᐤ ᑭᒋ 
ᓇᑕᐧᐃ ᑭᐢᑫᓂᒋᑲᑌᑭ ᐧᐁᓴ ᓂᐱ ᑕᑯᓂᑫᒪᑲᐣ ᒥᓯᐧᐁ ᐱᑯ ᐃᔑ ᐱᒪᑎᓯᐧᐃᓂ᙮ 

ᐊᑕᒥᐠ ᐊᐢᑭᐠ ᓂᐱ ᓀᐢᑕ 
ᐧᐊᑭᑕᐢᑲᒥᐠ ᓂᐱ  
ᐁ ᐸᔦᑌᑕᐧᑲᐠ ᑭᐢᑭᓄᐧᐊᑕᓯᓇᐃᑲᐣ 

ᐊᑕᒥᐠ ᐊᐢᑭᐠ ᓂᐱ ᐊᓂᒪ ᑲ ᐃᒋᑲᑌᐠ ᐱᑯ ᑫᑯ ᓂᐱ ᐊᑕᒥᐠ ᐊᐢᑭᐠ ᑲ ᐃᑕᐧᑲᐠ᙮ ᓂᐱ ᐊᑕᒥᐠ ᐊᐢᑭᐠ ᐊᐣᑕ ᐊᑕᒥᐠ ᐊᐢᑭᐠ ᐃᔑ 
ᑲᓇᐧᐁᓂᒋᑲᑌᐤ ᓀᐢᑕ ᑲ ᐊᔭᑭᑕᐧᐁᔑᑭᐠ ᐊᓯᓂᔭᐠ ᐊᐧᑫᑊᐊᔦᕐᐢ ᐃᑕᑲᓂᐧᐊᐧᓇ᙮ ᒥᒉᐟ ᐊᐧᐁᓂᑲᓇᐠ ᐅᓴᑦ ᐊᓂᒣᓂᐤ ᒥᓂᐧᑫᐧᐊᐠ ᓂᐱᓂᐤ 
ᐊᑕᒥᐠ ᐊᐢᑭᐠ ᑲ ᐃᑕᐧᑲᓂᓂᐠ᙮ 

ᐊᑎ ᒥᒐᑲᒥᐣ ᓂᐱ ᐊᑕᒥᐠ ᐊᐢᑭ ᐧᐊᑭᑕᐢᑲᒥᑯᐠ ᐁ ᐅᒋ ᑯᑕᐧᐃᒪᑲᐠ, ᐁᐧᑲᓂ ᐊᑕᒥᐠ ᐊᐢᑭᐠ ᓂᐱ ᐧᐁᒋ ᐃᐧᑕᓂᐧᐊᐠ᙮ ᑭᒋ ᓂᓯᑐᒋᑲᑌᐠ 
ᑫᐧᑲᐣ ᐊᓂᒪ ᐊᑕᒥᐠ ᐊᐢᑭᐠ ᓂᐱ ᑲ ᐃᐧᑕᓂᐧᐊᐠ, ᐃᑌᓂᑕᐧᑲᐣ ᓀᐢᑕ ᑭᒋ ᓂᓯᑐᒋᑲᑌᐠ ᑕᓀᔑᓇᐧᑲᐠ ᐊᓂᒪ ᐊᐢᑭ ᑲᑎ ᐃᔑ 
ᑯᑕᐧᐃᒋᐧᐊᐠ ᓂᐱ᙮ 

ᓂᐱ ᐧᐊᑭᑕᐢᑲᒥᐠ ᐁᐧᑲᓂᒪ ᓂᐱ ᑲ ᒪᐧᐊᑐᑲᒥᑎᐠ ᐧᐊᑭᑕᐢᑲᒥᐠ ᓀᐢᑕ ᑕᑭ ᐊᑎ ᓇᐢᐱᒋ ᐃᑕᐧᑲᐣ ᑕᐱᐡᑯᐨ ᓴᑲᐃᑲᐣ ᓀᐢᑕᐱᑯ ᓯᐱ, 
ᓀᐢᑕ ᐱᑯ ᓇᑭᐢᑲᐤ ᑭᒋ ᐃᑕᐧᑲᐠ ᑕᐱᐡᑯᐨ ᑲ ᒥᒋᐧᐊᐠ ᐁ ᓯᐧᑲᐠ᙮ ᓂᐱ ᐧᐊᑭᑕᐢᑲᒥᐠ ᑲ ᐃᑕᐧᑲᐠ ᐁᑯᑕᓂ ᑫ ᐅᒋ ᒥᓄᐱᒪᑎᓯᒋᐠ ᐊᐧᐁᓂᑲᐣ 
ᓀᐢᑕ ᐱᒪᑎᓯᐧᐃᐣ ᑕᑐ ᑭᔑᑲᐤ᙮ ᐁᑯᑕᓂ ᐧᐁᒋᒪᑲᐠ ᓂᐱ ᑲ ᒥᓂᐧᑲᓂᐧᐊᐠ, ᓀᐢᑕ ᓇᐢᐱᐨ ᑭᐢᑌᓂᑕᐧᑲᐣ ᐃᑕᐢᑲᓀᓯᐧᐃ ᑐᑕᒧᐧᐃᓂᐠ, 
ᐊᒐᑯᐧᐃ ᐱᒪᑎᓯᐧᐃᓂᐠ ᓀᐢᑕ ᐁ ᐊᐧᓀᐱᐧᐃ ᑐᒋᑲᑌᐠ᙮ ᐊᓂᒪ ᓂᐱ ᐧᐊᑭᑕᐢᑲᒥᐠ ᑲ ᐃᑕᐧᑲᐠ ᐃᒋᐃᐧᐁᒪᑲᐣ ᑲ ᐃᔑ ᐧᐃᓇᑕᒧᒪᑲᐠ ᐊᐢᑭ, 
ᑲ ᐃᔑ ᓇᓇᑲᐧᐃᓇᐧᑲᐠ ᐱᒪᑎᓯᐧᐃᐣ ᓀᐢᑕ ᐧᐃᒋᐃᐧᐁᒪᑲᐣ ᑭᒋ ᐱᒪᑎᓯᒪᑲᐠ ᒥᓯᐧᐁ ᐱᒪᑎᓯᐧᐃᐣ᙮ 

ᒪᑎᐟ ᐁᐧᑲᓇ ᐊᓯᓂ ᑲ ᔓᔕᐧᐃᔑᐠ ᐊᑕᒥᐠ ᐊᐢᑭᐠ ᓀᐢᑕ 
ᑲ ᐃᔑ ᒥᓯᑌᐧᐃᑎᑭ ᐱᐧᐊᐱᐢᐧᑲ 

ᑲ ᐃᔑ ᐃᐡᐸᐢᑲᒥᑲᐠ ᐁᑯᑕᓂ ᐁᔑ ᓇᐧᐊᑐᐸᓂᐠ 
ᑭᒧᐧᐊᓇᐳᐞ ᐁᑯ ᒪᑲ ᑯᐧᓇᐳᐞ ᓀᐢᑕ ᑲ ᐃᔑᒍᐧᐊᐠ ᓂᐱᐠ 
ᑕᐱᐡᑯᐨ ᓯᐱᐠ, ᓴᑲᐃᑲᓂᐠ ᓀᐢᑕ ᐱᑯ ᑭᒋᑲᒥᐠ᙮

ᑲ ᑭ ᒪᓯᓇᐃᑲᑌᐠ ᓂᐢᑭ ᐱᓯᑦ 2026

ᑫᐧᑲᐣ ᐊᓂᒪ……. ᑫᐧᑲᐣ ᐊᓂᒪ…….



2

ᓂᐱ– ᐊᑕᒥᐠ ᐊᐢᑭᐠ ᓂᐱ ᓀᐢᑕ ᐧᐊᑭᑕᐢᑲᒥᐠ ᓂᐱ  

ᐊᑕᒥᐠ ᐊᐢᑭᐠ ᓂᐱ ᓀᐢᑕ ᐧᐊᑭᑕᐢᑲᒥᐠ ᓂᐱ, ᑭ ᓇᑕᐧᐃ 
ᑭᐢᑫᓂᒋᑲᑌᐧᐊ ᐁᑕᐧᑲᓄᐧᑫ ᐱᐧᐊᐱᐢᐧᑲ, ᑲ ᑭ ᑎᐢᐸᑯᑎᑭ 
ᐱᐧᐊᐱᐢᐧᑲ (ᐊᔑᐨ ᐊᐡᑭᑯᒪᐣ), ᓀᐢᑕ ᑲ ᑭ ᓂᐱᒪᑲᐠ᙮ 
ᐊᐱ ᐊᐱᔑᐡ ᑭ ᐧᑲᐸᐃᑲᑌᐤ ᐁ ᐃᔑᒋᔕᐃᑲᑌᑭ ᑫ ᐃᔑ  
ᑲᓇᐧᐊᐸᒋᑲᑌᑭ ᓀᐢᑕ ᑭᒋ ᐃᔑᓇᐧᑲᓄᐧᑫ ᑕᐱᐡᑯᐨ ᑲ  
ᐃᐧᑌᒪᑲᐠ ᑲᓇᑕ ᓀᐢᑕ ᐅᐣᑌᕆᐅ ᑫ ᐃᔑ ᒥᐧᓇᔑᑭᐸᐣ 
ᒋᑭ ᒥᓂᐧᑲᓂᐧᐊᐠ, ᑭᒋ ᒥᐧᓇᔑᐠ ᓂᐱ ᐊᑕᒥᐠ ᐊᐢᑭᐠ 
ᓀᐢᑕ ᐧᐊᑭᑕᐢᑲᒥᐠ ᑲ ᐱᒪᒋᐅᐧᐊᑫᒋᐠ ᓂᐱᐠ ᑲ ᐱᒪᑎᓯᒋᐠ 
ᐊᐧᐃᑯᔑᔕᐠ ᓀᐢᑕ ᓂᑕᐧᐃᑭᑕᑲᓇ᙮ ᐊᑎᐟ ᐊᓂᐃ ᑲ 
ᑭ ᑲᓇᐧᐊᐸᒋᑲᑌᑭ ᓄᐧᑲᐣ ᐁ ᐱᑎ ᒥᐧᓇᑲᒥᑭ ᑕᐧᑕ ᑲ 
ᑲᓇᐧᐊᐸᒋᑲᑌᑭ ᓀᐢᑕ ᑯᑕᑭᔭ ᐁ ᓂᐱᐠ ᐱᑯ ᒥᐧᓇᑲᒥᐧᑲ 
ᒣᐧᑲᐨ ᑲ ᐱᒥᒋᐧᐊᐠ᙮ ᐁᑲ ᐁ ᓄᒋᒋᑲᓂᐧᐊᐠ ᐊᐣᑌ ᐃᑌᑫᐢᑲᒥᐠ, 
ᑲ ᐃᐡᐸᓯᓇᑌᐠ ᓄᐧᑲᐣ ᐊᑎᐟ ᔐᑫᐣ ᐱᑯ ᐁ ᐃᐡᐸᓯᓇᑌᑭ᙮ 
ᑕᐱᐡᑯᐨ, ᐱᒪᑎᓯᐧᐃᐣ ᐊᐣᑌ ᐸᐧᑲᑕᐢᑭᐠ, ᓇᒣᓴᐠ ᓀᐢᑕ 
ᓂᑕᐧᐃᑭᑕᑲᓇ ᑫ ᐊᑎ ᓇᐃᐧᐊᑫᒪᑲᐧᓇ ᑲ ᐃᔑᓇᐧᑲᐠ ᐊᐢᑭ 
ᓀᐢᑕ ᑭ ᐊᑎ ᒥᒉᑎᐧᐊᐠ᙮

ᐁ ᑲᓇᐧᐊᐸᒋᑲᑌᐠ ᒪᓯᓇᐃᑲᐣ ᑫᑲᐟ ᒥᓯᐧᐁ ᐁ ᔓᔓᐧᐊᓯᓇᑌᐠ 
ᐊᐣᑕ ᐊᓂᒪ ᐊᐢᑭ ᑲ ᑭ ᐃᔑ ᓇᑕᐧᐃ ᑭᐢᔑᓂᒋᑲᑌᐠ, 
ᓄᐧᑲᐣ ᐁ ᐯᑲᑕᔑᑯᐧᐊᐠ ᓂᐱ ᐊᑕᒥᐠ ᐊᐢᑭᐠ᙮ ᐁ ᑭ ᓇᑕᐧᐃ 
ᑭᐢᑫᓂᒋᑲᑌᐠ ᐊᐣᑌ ᐊᐢᑭ ᓄᐧᑲᐣ ᐁ ᐸᐧᑲᔑᐠ ᓂᐱ ᐊᑕᒥᐠ 
ᐊᐢᑭᐠ, ᐁ ᐊᑎ ᑭᓂᑲᐧᐃᒋᐧᐊᐠ ᓂᐱ ᐧᐊᑭᑕᐢᑲᒥᐠ ᑲ ᐃᑕᐧᑲᐠ, 
ᑲ ᐃᔑ ᐃᐢᐸᐢᑲᒥᑲᐠ ᐁ ᐅᒋᒋᐧᐊᐠ ᐁ ᓇᓯᐯᒋᐧᐊᐠ ᑭᒋ ᓂᐱᐠ 
ᐁ ᐃᔑᒋᐧᐊᐠ᙮ ᓀᐢᑕ ᒪᑲ, ᐊᓂᒪ ᓂᐱ ᐊᑕᒥᐠ ᐊᐢᑭᐠ ᑲ 
ᐃᑕᐧᑲᐠ ᐊᐣᑕ ᑲ ᑭ ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᐯᑲᒍᐧᐊᐣ 
ᑲ ᐃᔑ ᐃᑕᐧᑲᐠ ᑲ ᑭ ᓯᐢᑯᐸᑎᓂᑲᑌᐠ ᐧᐁᐱᓂᑲᐣ ᓀᐢᑕ ᒪᑲ 
ᐊᔑᐡᑭ᙮ ᐅᐅ ᑐᐧᐃ ᐊᐡᔑᑭᔭ ᒧᓇ ᑕᐧᐯ ᑭᔕᐧᐸᔑᑯᐧᐃᐧᓇ 
ᑕᐱᐡᑯᐨ ᑯᑕᑭᔭ ᑫᐧᑲᓇ ᓀᐢᑕ ᐯᑲᑕᔑᑯᐧᐊᐣ ᓂᐱ ᐊᑕᒥᐠ 
ᐊᐢᑭᐠ ᑲ ᐃᑕᔑᑯᐧᐊᐠ᙮  

ᓂᐱ ᐧᐊᑭᑕᐢᑲᒥᐠ ᐅᓴᑦ ᐅᒋ ᐅᔑᐅᒪᑲᐣ ᐁ ᑎᑭᓱᐟ ᑯᐣ 
ᓀᐢᑕ ᐁ ᑭᒧᐧᐊᐠ ᓀᐢᑕ ᐅᓴᑦ ᒥᒐᑲᒥᐣ ᐁ ᓯᐧᑲᐠ ᓀᐢᑕ ᒪᑲ ᐁ 
ᑐᐧᑕᑭᐠ᙮ ᐁ ᓂᐱᐠ ᓀᐢᑕ ᐁ ᐱᐳᐠᓴ ᒧᓇ ᓱᑭ ᑭᐡᑲᔭᐤ ᐧᐁᓴ ᐁ 
ᐸᐧᑲᐠ ᓀᐢᑕ ᐱᑯ ᐁ ᐊᐧᑲᑎᐠ ᐊᐢᑭ ᐅᒋ᙮ 

ᐊᓄᐨ ᑲ ᐃᔑᓇᐧᑲᐠ
ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ ᐅᓴᑦ ᒪᑎᐟ ᐃᑕᐤ ᔕᐧᐊᓄᐠ ᐃᑌᑫ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ, ᑭᐧᐁᑎᓄᐠ ᓀᐢᑕ 
ᐧᐊᐸᓄᐠ ᐃᑌᑫ ᐅᓴᑦ ᒪᐡᑫᑯᐧᐊᐣ ᐁ ᔓᔓᐧᐊᐠ ᓀᐢᑕ ᐁ ᐊᐢᑭᐧᐊᐠ ᐊᓂᒪ ᐊᐢᑭ᙮ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ, 
ᓴᒥᐡᑲᑫᒪᑲᐣ ᓂᐢᑐ ᐃᐡᐸᐢᑲᒥᑲᐠ: ᑕᑯᑕᒋᐧᐊᐣ ᑭᔑᒋᐧᐊᐣ - ᒪᑯᑭᐸᑕᐣ, ᐊᑕᒋᐧᐊᐣ ᐊᐧᑲᑭ, ᐁᑯ ᒪᑲ ᑕᑯᑕᒋᐧᐊᐣ ᑭᔑᒋᐧᐊᐣ - ᒪᐢᐧᐊᐱᐠ 
ᓀᐢᑕ ᑯᑕᑭᔭ 94 ᓇᓇᑲᐤ ᓂᐱᔭ᙮ ᐁ ᐃᔑᓇᐧᑲᐠ ᐊᐢᑭ ᑲ ᐃᐢᑯ ᐃᐡᐸᐢᑲᒥᑲᐠ:

•	 ᑲ ᑭ ᐱᒪᑕᐠ ᑫᐧᑲᓇ ᑕᐱᐡᑯᐨ ᑲ ᑭ ᓂᔑᐧᐊᓇᑕᑭ ᓂᑕᐧᐃᑭᑕᑲᓇ ᓀᐢᑕ ᐊᐧᐃᔭᔑᔕᐠ ᑲ ᑭ ᐊᑎ ᐊᐢᑭᐧᐊᑭ;

•	 ᑲᔭᐡ ᓴᑲᐃᑲᓂᐠ ᓀᐢᑕ ᑲᔭᐡ ᓯᐱᐠ ᑲ ᐅᒋᒪᑲᑭ; ᓀᐢᑕ

•	 ᓇᓇᑲᐤ ᐊᓯᓂᔭᐠ, ᓀᑲᐤ ᓀᐢᑕ ᐊᔑᐡᑭ ᑲᑭᑫᓯᑯᐠ ᑲ ᑭ ᐅᒋᐸᓂᑭ᙮

ᐅᓴᑦ ᐅᐅ ᐊᐢᑭᔭ ᒥᐢᑎᑯᐢᑲᐠ ᐃᑕᐧᑲᐧᓇ ᓀᐢᑕ ᐃᐡᐸᐡᑲᒥᑲᐤ ᓇᐧᐊᐨ ᐧᐊᔦᐡ 215 ᐱᓂᐡ 260 ᒥᑐᕐᐢ ᐃᐢᐱᑕᐢᑲᒥᑲᐤ᙮

ᐅᓴᑦ, ᑲ ᐸᐧᑲᔑᐠ ᐊᓂᒪ ᐊᑕᒥᐠ ᓂᐱ ᐊᑎ ᐃᔑᒋᐧᐊᐣ ᑲᑎ ᐃᔑᓇᐧᑲᐠ ᐧᐊᑭᑕᐢᑲᒥᐠ᙮ ᐅᑌ ᐃᑌᑫ ᐅᐣᑌᕆᐅ ᐊᐢᑭᐠ, ᐊᓂᒪ ᐊᑕᒥᐠ 
ᓂᐱ ᑲ ᐃᔑᒋᐧᐊᐠ ᓂᐱ ᐧᐊᑭᑕᐢᑲᒥᐠ ᐃᔑᓇᐧᑲᐣ, ᑭᐧᐁᑎᓄᐠ ᓀᐢᑕ ᒪᑲ ᐧᐊᐸᓄᐠ ᒉᑦᐢ ᐯ ᐧᐃᓂᐯᑯᐠ ᐊᑎ ᐃᔑᒋᐧᐊᐣ᙮ ᐊᑎ ᒥᒐᑲᒥᐣ 
ᐊᓂᒪ ᓂᐱ ᐊᑕᒥᐠ ᐊᐢᑭᐠ ᐁ ᓯᐧᑲᐠ ᐃᐢᐱ ᐁ ᐊᑎ ᑎᑭᓱᐟ ᑯᐣ᙮

ᐊᓂᒪ ᓂᐱ ᐧᐊᑭᑕᐢᑲᒥᑯᐠ ᑲ ᐃᑕᐧᑲᐠ ᐁᐧᑲᓂᒪ ᓂᐱ ᑲ ᑭ ᐅᔑᐅᒪᑲᐠ ᐁ ᑭᒧᐧᐊᐠ, ᐁᑎ ᑎᑭᓱᐟ ᑯᐣ ᓀᐢᑕ ᓂᐱ ᐊᑕᒥᐠ ᐊᐢᑭᐠ 
ᑲᑎᑕᔑᑯᐧᐊᐠ ᓯᐱᐠ ᓀᐢᑕ ᒪᑲ ᔑᐱᔑᔑᐠ᙮ ᑭᐢᑌᓂᑕᐧᑲᐣ ᐅᒪ ᑭᒋ ᓇᓇᑲᒋᑕᓂᐧᐊᐠ ᓂᐱ ᑲ ᐃᔑ ᐃᑕᐧᑲᐠ᙮ ᐧᐊᔦᐡ ᐃᓂᑯᐠ, ᐧᐊᔦᐡ 122 
ᐱᓂᐡ 384 ᒥᓓᒥᑐᕐᐢ (millimeters) ᐅᔑᐅᒪᑲᐣ ᓂᐱ ᐧᐊᑭᑕᐢᑲᒥᐠ ᑕᑐ ᐊᐢᑭᐧᐃᐣ᙮

ᑲ ᐃᑕᑲᒥᐠ ᓂᐱ ᑲ ᐃᐢᐱᑕᑲᒥᐠ ᓂᐱ

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ
ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐧᐊᓇᐃᐧᐁᒪᑲᐣ ᑲ ᐃᑕᑲᒥᐠ ᓀᐢᑕ ᐃᐢᐱᑕᑲᒥᐠ ᓂᐱ ᐊᑕᒥᐠ ᐊᐢᑭᐠ ᓀᐢᑕ ᐧᐊᑭᑕᐢᑲᒥᐠ ᒣᐧᑲᐨ 
ᐁ ᒣᐢᑲᓇᑲᓂᐧᐊᐠ ᓀᐢᑕ ᑭᓄᐧᐁᐡ ᐁ ᐊᐸᑕᐠ (ᑕᐱᐡᑯᐨ ᐁ ᐊᐸᑎᓯᓇᓂᐧᐊᐠ ᓀᐢᑕ ᐱᒥᑕᓂᐧᐊᐠ)᙮ 

•	 ᓇᑭᐡᑲᐤ ᐊᐸᑕᐣ ᓂᐱ ᒣᐧᑲᐨ ᐁ ᒣᑊᑲᓇᑲᓂᐧᐊᐠ ᑕᐱᐡᑯᐨ ᐁ ᐅᔑᑕᓂᐧᐊᐠ ᑫ ᐅᒋ ᒋᒪᑌᐠ ᑫᐧᑲᐣ ᓀᐢᑕᐱᑯ ᑫ ᐃᔑ ᓇᑭᐡᑲᐤ ᑫ 
ᐊᐸᑕᐠ ᑕᔑᑫᐧᐃᐣ᙮

•	 ᑫ ᐃᓇᐸᑕᐠ ᓂᐱ ᒣᐧᑲᐨ ᐁ ᐱᒥᑕᓂᐧᐊᐠ ᓀᐢᑕᐱᑯ ᐁ ᒥᔕᐃᑲᑌᐠ ᑫᐧᑲᐣ᙮ 

•	 ᐁ ᐸᐡᐧᑲᑕᐃᑲᓂᐧᐊᐠ, ᓀᐢᑕ ᐁ ᒣᐢᑲᓇᑲᓂᐧᐊᐠ ᓀᐢᑕ ᑯᑕᑭᔭ ᐊᐸᒋᑕᐧᐃᓇ᙮

•	 ᐁ ᐃᑲᐃᑲᑌᐠ ᓂᐱ ᑲ ᐃᔑ ᐧᐊᓇᐠ ᑫ ᐅᒋ ᐅᑎᓂᑲᑌᐠ ᑫᐧᑲᐣ ᑲ ᒧᓇᐃᑲᑌᐠ᙮

•	 ᐧᐊᓇᐃᐧᐁᒪᑲᐣ ᓂᐱᐠ ᐊᑕᒥᐠ ᐊᐢᑭᐠ ᑲ ᐃᑕᐧᑲᐠ ᒪᐡᑫᑯᐢᑲᒥᑲᐠ ᑲ ᐃᔑᒋᐧᐊᐠ ᒣᐧᑲᐨ ᐁ ᒣᐢᑲᓇᑲᓂᐧᐊᐠ᙮

•	 ᐁ ᐱᒋ ᓯᑭᐸᓂᑭ ᓀᐢᑕᐱᑯ ᐅᒋᑯᐧᐊᑭ ᐱᒥᔭ ᓀᐢᑕ ᑯᑕᑭᔭ ᐱᒋᐳᐧᐃᓇ᙮ 

•	 ᐧᐁᐱᓂᑲᓇ ᓀᐢᑕ ᒪᑲ ᑲ ᐧᐃᒉᑲᑲᒥᐠ ᓂᐱ ᐁ ᒣᐢᑲᓇᑲᓂᐧᐊᐠ ᑲ ᐅᒋᐸᓂᐠ᙮

•	 ᑲ ᐱᐧᐃᐸᓂᐠ ᐁ ᐸᑭᓱᐟ ᒥᔑ ᐊᓯᓂ᙮

•	 ᐁ ᒪᒧᔐᐢᑌᑭ ᑫᐧᑲᓇ ᑫ ᑭ ᐅᒋ ᐅᔑᐅᒪᑲᐠ ᐱᒋᐳᐧᐃᐣ ᒣᐧᑲᐨ ᐁ ᒣᐢᑲᓇᑲᓂᐧᐊᐠ, ᓀᐢᑕ ᒪᑲ

•	 ᐱᒋᐳᐧᐃᐣ ᐊᐸᑕᐣ ᑭᒋ ᐃᑕᐧᑲᐠ ᐁᑲ ᑭᒋ ᔑᐱᑲᐠ ᑫᐧᑲᐣ ᓀᐢᑕ ᒪᐢᐧᑲᒥ ᑎᑭᓯᑲᐣ ᒣᐧᑲᐨ ᐁ ᐱᒥᑕᓂᐧᐊᐠ ᒣᐢᑲᓇᐤ᙮

ᓂᐱ ᐊᑕᒥᐠ ᐊᐢᑭᐠ 

ᐁ ᑭᓂᑲᐧᐃᓂᑲᑌᐠ ᑫᐧᑲᐣ ᑲ ᐱᒪᑎᓯᒪᑲᐠ ᐁᐧᑲᓂᒪ ᐯᔭᐧᑲᔦᐠ ᑲ ᐅᒋ ᐅᔑᐅᒪᑲᐠ ᓂᐱ ᓀᐢᑕ ᐱᑯ ᑲ ᐅᑕᑲᒥ ᐱᑭᔐᐸᓂᐠ ᓀᓀᐧᐃᓂᐠ᙮ 
ᐅᐅ ᑲ ᑭᓂᑲᐧᐃᓂᑲᑌᑭ ᓂᐱᐠ ᐃᔑ ᒥᐢᑭᑲᑌᐧᐊ ᐃᓂᓂᐤ ᒪᑲᓂ ᑲ ᑐᑕᐠ ᑕᐱᐡᑯᐨ ᐱᒥ ᐁ ᓯᑭᐸᓂᐠ ᓀᐢᑕ ᐱᑯ ᐁ ᓯᐧᑫᐱᓂᑲᑌᐠ 
ᑫᐧᑲᐣ ᑲ ᑯᐢᑕᑎᐧᑲᐠ᙮ ᓇᓇᑲᐤ ᐃᔑ ᐅᑕᒥᐡᑲᑫᒪᑲᐠ ᐊᔭᐧᐃᓂᐠ ᐸᑎᒪ ᑕᑭᐢᑫᓂᒋᑲᑌᐤ ᐁ ᐃᔑᓇᐧᑲᐠ, ᑕᓀᓂᑯᐠ ᓀᐢᑕ

ᐁ ᑭᓂᑲᐧᐃᓂᑲᑌᐠ ᑫᐧᑲᐣ ᑲ

•	 ᓇᑭᐡᑲᐤ ᐊᐸᑕᐣ ᓂᐱ ᒣᐧᑲᐨ ᐁ ᒣᑊᑲᓇᑲᓂᐧᐊᐠ ᑕᐱᐡᑯᐨ ᐁ 
ᐅᔑᑕᓂᐧᐊᐠ ᑫ ᐅᒋ ᒋᒪᑌᐠ ᑫᐧᑲᐣ ᓀᐢᑕᐱᑯ ᑫ ᐃᔑ ᓇᑭᐡᑲᐤ 
ᑫ ᐊᐸᑕᐠ ᑕᔑᑫᐧᐃᐣ᙮

•	 ᐁ ᐱᒋ ᓯᑭᐸᓂᑭ ᓀᐢᑕᐱᑯ ᐅᒋᑯᐧᐊᑭ ᐱᒥᔭ ᓀᐢᑕ ᑯᑕᑭᔭ 
ᐱᒋᐳᐧᐃᓇ᙮

•	 ᐧᐁᐱᓂᑲᓇ ᓀᐢᑕ ᒪᑲ ᑲ ᐧᐃᒉᑲᑲᒥᐠ ᓂᐱ ᐁ ᒣᐢᑲᓇᑲᓂᐧᐊᐠ 
ᑲ ᐅᒋᐸᓂᐠ᙮

•	 ᑲ ᐱᐧᐃᐸᓂᐠ ᐁ ᐸᑭᓱᐟ ᒥᔑ ᐊᓯᓂ᙮

•	 ᐁ ᒪᒧᔐᐢᑌᑭ ᑫᐧᑲᓇ ᑫ ᑭ ᐅᒋ ᐅᔑᐅᒪᑲᐠ ᐱᒋᐳᐧᐃᐣ ᓀᐢᑕ 
ᐱᑯ ᐅᒋᑯᐧᐊᑭ ᒣᐧᑲᐨ ᐁ ᒣᐢᑲᓇᑲᓂᐧᐊᐠ,

•	 ᐱᒋᐳᐧᐃᐣ ᐊᐸᑕᐣ ᑭᒋ ᐃᑕᐧᑲᐠ ᐁᑲ ᑭᒋ ᔑᐱᑲᐠ ᑫᐧᑲᐣ ᓀᐢᑕ 
ᒪᐢᐧᑲᒥ ᑎᑭᓯᑲᐣ ᒣᐧᑲᐨ ᐁ ᐱᒥᑕᓂᐧᐊᐠ ᒣᐢᑲᓇᐤ᙮

•	 ᐊᑕᑲᒥᐣ ᓂᐱ ᑲ ᐃᐡᑯᐧᐊᐸᐧᐁᑭ ᐧᐁᐱᓂᑲᓇ ᐅᒋ, 
ᐧᐁᐱᓂᑲᓇ ᐁ ᔕᐧᐸᔑᑯᐧᐊᑭ ᑲ ᐃᔑ ᓄᒋᑕᓂᐧᐊᑭ ᓀᐢᑕ 
ᑲᓇᐧᐁᓂᒋᑲᑌᑭ ᐧᐁᐱᓂᑲᓇ᙮

•	 ᐊᑕᑲᒥᐣ ᓂᐱ ᑲ ᐃᐡᑯᐧᐊᐸᐧᐁᑭ ᑲ ᑭ ᐱᒪᑎᓯᒪᑲᑭ ᐅᒋ, 
ᒣᐧᑲᐨ ᐁ ᐱᒥᑕᓂᐧᐊᑭ ᓂᑕᐧᐃᑭᑕᑲᓇ ᓀᐢᑕ

•	 ᐊᑕᑲᒥᐣ ᓂᐱ ᓀᐢᑕ ᑲ ᑭ ᑯᓴᐯᑭ ᐯᔓᐨ ᓂᐱᐠ ᐧᐁᓴ ᐁ 
ᑭ ᒣᐢᑕᐳᑌᑭ ᑲ ᑭ ᐃᔑ ᐧᐊᓇᑕᓂᐧᐊᐠ ᐊᐢᑭ, ᐧᐁᒋ ᑭ ᐊᑎ 
ᑭᑕᐳᑌᑭ ᑲ ᑭ ᑯᓴᐯᑭ᙮

•	 ᑭ ᐧᐊᐧᐁᓀᓂᒋᑲᑌᐤ ᑫ ᑐᒋᑲᑌᐠ ᑭᒋ ᐊᒍᐧᐃᓂᑲᑌᐠ ᑫᐧᑲᐣ

•	 ᓀᐢᑕ ᐱᑯ ᐧᐁᐱᓂᑲᑌᐠ ᓀᐢᑕ ᐱᑯ ᓇᓇᑲᒋᑕᓂᐧᐊᐠ ᑕᑐ 
ᑫ ᐧᐊᓇᐃᐧᐁᒪᑲᑭ᙮ ᑫ ᐃᔑ ᓇᓇᑲᒋᑕᓂᐧᐊᐠ ᑫᐧᑲᐣ ᓀᐢᑕ ᑭ 
ᐊᓂᒧᒋᑲᑌᐤ᙮ ᐁᐧᐊᑯ ᐅᐅ ᑲ ᐃᔑᒋᐸᓂᑭ: 

•	 ᑭᒋ ᑕᑯᓂᑲᑌᐠ ᐸᑭᑎᓂᑯᐧᐃ ᒪᓯᓇᐃᑲᐣ ᑫ ᐃᔑ ᐊᐸᑕᐠ 
ᓂᐱ ᓀᐢᑕ ᐧᐁᐱᓂᑲᑌᐠ ᐁ ᓄᓱᓀᐃᑲᑌᐠ ᐱᐢᑭᑕᐢᑭ 
ᐃᑕᔓᐧᐁᐧᐃᐣ᙮ 

•	 ᑭᒋ ᑕᑯᓂᑲᑌᐠ ᐸᑭᑎᓂᑯᐧᐃ ᒪᓯᓇᐃᑲᐣ ᑭᒋ ᒥᒉᑎᑭ ᑲ 
ᐃᔑ ᐧᐊᓇᐃᑲᓂᐧᐊᐠ ᓀᐢᑕ ᐸᓯᑲᓂᐧᐊᐠ ᑕᐱᐡᑯᐨ ᑲ ᐃᔑ 
ᐃᐧᑌᒪᑲᐠ ᒋᑭ ᒥᒉᑎᑭ ᐊᐸᒋᑕᐧᐃᓇ ᐃᑕᔓᐧᐁᐧᐃᐣ᙮

•	 ᒪᐧᐊᐨ ᐁ ᐃᔑ ᒥᐧᓇᔑᐠ ᑭᒋ ᑐᒋᑲᑌᐠ ᐁ ᐧᐊᐧᐁᓀᓂᒋᑲᑌᐠ, 
ᐅᔑᑕᓂᐧᐊᐠ ᓀᐢᑕ ᑭᓄᐧᐁᐡ ᑭᒋ ᐊᐸᑕᐠ ᒣᐢᑲᓇᐤ᙮ 

•	 ᑭᔕᐢᐱᐣ ᑭ ᐃᑭᑫ, ᑲ ᐧᐁᐱᓂᑲᑌᐠ ᓂᐱ ᓀᐢᑕ ᑲ 
ᑭᒋᐢᑕᐸᐧᐊᒋᑲᑲᓂᐧᐊᐠ ᑲᑕ ᐣᑐᑯᑕᓂᐧᐊᐣ ᐧᐸᒪᔑ 
ᓯᐧᑫᐱᓂᑲᑌᐠ ᐊᐢᑭᐠ ᐁ ᓄᓱᓀᐃᑲᑌᐠ ᑭᒋ ᐅᑭᒪᐤ 

ᐃᑕᔓᐧᐁᐧᐃᓇ᙮ 

•	 ᒣᐢᑲᓇᐧᐊ ᓀᐢᑕ ᑲ ᐃᔑ ᐊᔓᑲᓯᓇᓂᐧᐊᐠ ᑲᑕ ᐃᔑᓇᐧᑲᐧᓇ 
ᐁᑲ ᑭᒋ ᒪᔑᑯᐧᐊᐠ ᓂᐱ ᐊᑕᒥᐠ ᐊᐢᑭᐠ ᑲ ᐃᑕᐧᑲᐠ ᓀᐢᑕ ᐁᑲ 
ᓱᑭ ᐧᐊᓇᐃᐧᐁᒪᑲᐠ ᓂᐱᐠ ᐧᐊᑭᑕᐢᑲᒥᑯᐠ ᑲ ᐃᑕᐧᑲᐠ᙮

•	 ᐅᔑᑕᓂᐧᐊᐠ ᓀᐢᑕ ᐊᐸᒋᑕᓂᐧᐊᐠ ᐧᐊᐧᐁᓀᓂᑕᒧᐧᐃᐣ 
ᑫ ᐃᔑ ᓇᓇᑲᒋᑕᓂᐧᐊᐠ ᑲ ᒣᐢᑕᐸᐧᐁᐠ ᓀᐢᑕ ᑲ ᑭ ᑯᓴᐯᐠ 
ᐊᓯᓂᐧᐃ ᑫᐧᑲᐣ, ᑭᒋ ᐅᔑᑕᓂᐧᐊᐠ, ᐱᒥᑕᓂᐧᐊᐠ ᓀᐢᑕ 
ᓇᓇᑲᒋᑕᓂᐧᐊᐠ ᑫ ᐃᔑ ᓇᑲᓂᑲᑌᐠ ᑲ ᒣᐢᑕᐸᐧᐁᐠ ᓀᐢᑕ ᑲ 
ᑭ ᑯᓴᐯᐠ ᓂᐱ ᐧᐊᑭᑕᐢᑲᒥᑯᐠ   

•	 ᐅᔑᑕᓂᐧᐊᐠ ᓀᐢᑕ ᐊᐸᒋᑕᓂᐧᐊᐠ ᐊᐢᑭᐠ 
ᐧᐊᐧᐁᓀᓂᑕᒧᐧᐃᐣ ᑕᐱᐡᑯᐨ ᐁᑲ ᑫᐧᑲᐣ ᑭᒋ ᓯᑭᐸᓂᐠ, 
ᓇᓇᑲᒋᑕᓂᐧᐊᐠ ᐧᐁᐱᓂᑲᐣ ᓀᐢᑕ ᐸᑭᓯᑫᐧᐃᐣ᙮

•	 ᐁ ᑲᓇᐧᐁᓂᒋᑲᑌᐠ ᓀᐢᑕ ᓄᒋᑕᓂᐧᐊᐠ ᑫᐧᑲᐣ ᑲ ᒪᓯᑕᐧᐊᐠ, 
ᑫᐧᑲᐣ ᑲ ᐱᒪᑕᐠ ᓀᐢᑕ ᑲ ᑯᐢᑕᑌᓂᑕᐧᑲᐠ ᐧᐁᐱᓂᑲᐣ ᑲᑕ 
ᓄᓱᓀᐃᑲᑌᐤ ᑲ ᐃᔑ ᐃᐧᑌᒪᑲᐠ ᐅᓇᔓᐧᐁᐧᐃᐣ᙮ 

•	 ᑲ ᐃᔑᓇᐧᑲᑭᐸᐣ ᐊᐢᑭ ᐧᐸᒪᔑ ᒣᐢᑲᓇᑲᓂᐧᐊᐠ ᑭᒋ ᐃᔑ ᑭᐧᐁ 
ᐃᔑᓇᑯᑕᓂᐧᐊᐠ ᑭᐡᐧᑲ ᑭᔑᑕᓂᐧᐊᐠ ᐃᐸᑎᓯᐧᐃᐣ᙮

•	 ᐱᐢᑭᑕᐢᑭ ᐃᑕᔓᐧᐁᐧᐃᐣ ᑭᒋ ᓄᓱᓀᐃᑲᑌᐠ ᐁ ᐱᒥᑕᓂᐧᐊᐠ 
ᒣᐢᑲᓇᐤ ᐊᔑᐨ ᑭᐢᑭᓄᐧᐊᑕᓯᓇᐃᐣ ᑭᒋ ᐊᐸᑕᐠ ᐁᑲ ᑭᒋ 
ᐸᐢᑌᐧᐊᐠ᙮

•	 ᑭᒋ ᐊᐸᒋᑕᓂᐧᐊᐠ ᓇᓇᑲᒋᑕᐧᐃ ᐊᑐᐢᑫᐧᐃᐣ ᑫ ᐅᒋ 
ᑭᐢᑫᓂᒋᑲᑌᐠ ᐁᑎ ᐱᑐᔑᓇᐧᑲᐠ ᓂᐱ ᐊᑕᒥᐠ ᓀᐢᑕ 
ᐧᐊᑭᑕᐢᑭᐠ ᑲᑎ ᐃᑕᑲᒥᐠ ᓀᐢᑕ ᐃᐢᐱᑕᑲᒥᐠ ᐁ ᐊᐸᑕᐠ 
ᒣᐢᑲᓇᐤ ᐅᒋ᙮ ᓂᐱ ᐧᐊᑭᑕᐢᑲᒥᐠ ᓇᓇᑲᒋᑕᐧᐃ ᐊᑐᐢᑫᐧᐃᓇ 
ᐁᐧᑲᓂᐃ ᓂᐱ ᑲ ᐃᑕᑲᒥᐠ, ᑲ ᐃᔑᓇᐧᑲᐠ ᔑᐱᔑᐡ ᐁ ᒥᒋᐧᐊᐠ, 
ᑲ ᐃᔑᓇᑯᓯᒋᐠ ᓇᓇᑲᐤ ᓇᒣᓴᐠ ᓀᐢᑕ ᑲ ᐃᔑ ᑕᔑᑫᒋᐠ, 
ᑲ ᐃᔑ ᓱᑭᓇᐧᑲᐤ ᔑᐸᓇᐠ ᓀᐢᑕ ᑲ ᐃᔑ ᐧᐊᓇᐧᐃᒋᐧᐊᐠ 
ᓂᐱ ᐊᑕᒥᐠ ᐊᐢᑭᐠ ᓇᓇᑲᒋᑕᐧᐃ ᐊᑐᐢᑫᐧᐃᓇ ᐁᐧᑲᓂᐃ 
ᑭᒋ ᓇᓇᑲᒋᑕᓂᐧᐊᐠ ᑲ ᐃᑕᑲᒥᐠ ᓂᐱ (ᑕᐱᐡᑯᐨ pH ᑲ 
ᐃᒋᑲᑌᐠ, ᑲ ᐃᐢᐱᒋ ᑭᔓᐧᐊᑲᒥᐠ, ᑫ ᑭ ᐅᒋ ᐅᔑᐅᒪᑲᐠ 
ᑲ ᑭᔑᑌᐠ, ᑲ ᐃᐢᐱᒋ ᒪᐡᑲᐧᐊᑲᒥᐠ, ᑲ ᑭ ᑎᐢᐸᐸᐧᐁᑭ ᑲ 
ᒥᓯᑕᐧᐊᑭ᙮ 

•	 ᐅᔑᑕᓂᐧᐊᐠ ᐊᑐᐢᑫᐧᐃᓇ ᑫ ᐅᒋ ᓇᓇᑲᒋᑕᓂᐧᐊᐠ 
ᐧᐃᓴᑲᑲᒥᓂᐧᑫ ᓂᐱ ᓀᐢᑕ ᐱᑯ ᐱᐧᐊᐱᐢᐧᑲ ᐁ ᐅᒋᑯᐧᐊᑭ 
ᓀᐢᑕ ᑲ ᐃᑎᐡᑲᑫᒪᑲᑭ ᓂᐱᐠ ᓀᐢᑕ ᐃᓂᑯᐠ, ᓂᐱ ᐊᑕᒥᐠ 
ᐊᐢᑭᐠ ᑲ ᐃᑕᐧᑲᐠ

ᓂᐱ ᐧᐊᑭᑕᐢᑲᒥᐠ

ᓂᐱ– ᐊᑕᒥᐠ ᐊᐢᑭᐠ ᓂᐱ ᓀᐢᑕ ᐧᐊᑭᑕᐢᑲᒥᐠ ᓂᐱ  

ᑲ ᐊᐧᓇᑭ ᐃᑎᐡᑲᑫᒪᑲᑭ
ᐧᑲᔭᐢᐠ ᐁ ᐊᐸᑕᑭ ᓇᑲᓂᑫᐧᐃ ᑐᑕᒧᐧᐃᓇ, ᑫ ᑭ ᐃᑎᐡᑲᑫᒪᑲᐠ ᒣᐢᑲᓇᑫᐧᐃᐣ ᓀᐢᑕ ᑭᓄᐧᐁᐡ ᐁ ᐊᐸᑕᐠ ᐊᓂᒪ ᒣᐢᑲᓇᐤ ᐃᑌᓂᒋᑲᑌᐤ 
ᑭᒋ ᐊᑎ ᓇᒪᑕᐧᑲᐠ ᓀᐢᑕ ᐱᑯ ᐁᑲ ᓇᐢᐱᐨ ᒥᐢᑕᐃ ᑭᒋ ᐃᑎᐡᑲᑫᒪᑲᐠ᙮ ᑲ ᐃᐡᑯᐸᓂᐠ ᐃᑎᐡᑲᑯᐧᐃᓇ (ᑲ ᐃᐡᐧᑲ ᓇᑲᓂᑫᐧᐃᐣ ᐊᐸᑕᐠ) ᑲ 
ᐃᐢᑯᐸᓂᐠ ᐃᑎᐡᑲᑫᐧᐃᐣ ᐃᒋᑲᑌᐤ᙮ 

ᑲ ᑭ ᐃᑌᓂᒋᑲᑌᐠ ᑲ ᐃᐡᑯᐸᓂᐠ ᐃᑎᐡᑲᑫᐧᐃᐣ ᓂᐱᐠ ᐊᑕᒥᐠ 
ᐊᐢᑭᐠ ᑫ ᐃᑎᐡᑲᑫᒪᑲᐠ:   
•	 ᐁ ᐸᑯᑎᑕᓂᐧᐊᐠ ᑲ ᐧᐊᓇᑭ ᓀᐢᑕ ᐱᑯ ᐊᓯᓂ ᑲ ᑭ ᐃᔑ 

ᐸᑭᓱᐟ ᑕᑭ ᐊᒋᐸᓂᐤ ᑲ ᐃᐢᐱᒋ ᑭᐡᑲᔭᐠ ᐱᓂᐡ 721 
ᒥᑐᕐᐢ, ᐁ ᐸᔑᑕᐧᐃᐸᓂᐠ 50% ᐃᓂᑯᐠ ᔐᑫᐣ ᑲ ᐃᔑ 
ᐃᔑᓇᐧᑲᐠ᙮ ᑲ ᑭ ᐃᔑ ᐊᒋᐸᓂᐠ ᒥᓇ ᑭᐧᐁ ᐃᔑᓇᐧᑲᐠ ᐁ ᐳᓂ 
ᐸᑯᑎᑕᓂᐧᐊᐠ

•	 ᐁ ᒣᐢᑲᓇᑲᓂᐧᐊᐠ ᑲ ᐃᔑ ᒪᐡᑫᑯᐧᐊᐠ ᑕᑭ ᐳᓂ ᒪᔑᑯᐧᐊᐣ 
ᓂᐱ ᐊᑕᒥᐠ ᐊᐢᑭᐠ ᓀᐢᑕ ᐱᑐᐡ ᑲᑕ ᐃᐢᐱᑕᑲᒥᐣ, ᑕᑭ 
ᐃᑭᐣ ᑭᓄᐧᐁᐡ ᑭᒋ ᐅᑕᒥᐡᑲᑫᒪᑲᐠ ᐧᐸᒪᔑ ᑭᐧᐁ ᐃᔑᓇᑲᐠ᙮

•	 ᒣᐢᑲᓇᑫᐧᐃ ᐧᐁᐱᓂᑲᓇ ᓀᐢᑕ ᐁ ᓯᐧᑫᐱᓂᑲᑌᐠ ᑲ ᒪᓇᑕᐠ 
ᓂᐱ ᑕᑭ ᐧᐃᒉᑲᑲᒥᐣ ᓂᐱ ᐊᑕᒥᐠ ᐊᐢᑭᐠ ᑲ ᐃᑕᐧᑲᐠ, ᓇᑫ 
ᔕᑯᐨ ᑕᑎ ᑭᐧᐁ ᐃᔑᓇᐧᑲᐣ ᑭᐡᐧᑲ ᐳᓂ ᐊᐸᑎᓯᓇᓂᐧᐊᑫ᙮

•	 ᑲ ᐱᐧᐁᐸᓂᑭ ᐁ ᐸᑭᓯᑲᓂᐧᐊᐠ ᑕᑭ ᓂᔑᐧᐊᓇᒋᑕᒪᑲᐣ 
ᑲ ᐃᑕᑲᒥᐠ ᓂᐱ ᐊᑕᒥᐠ ᐊᐢᑭᐠ ᓇᑫ ᔕᑯᐨ ᑕᑎ ᑭᐧᐁ 
ᐃᔑᓇᐧᑲᐣ ᑭᐡᐧᑲ ᐸᑭᓯᑲᓂᐧᐊᑫ, ᓀᐢᑕ

•	 ᑲ ᐃᔑ ᐱᒥᑕᓂᐧᐊᐠ ᒣᐢᑲᓇᐤ ᑕᑭ ᐧᐃᒉᑲᑲᒥᐣ ᓂᐱ ᐊᑕᒥᐠ 
ᐊᐢᑭᐠ ᑲ ᐃᑕᐧᑲᐠ, ᔕᑯᐨ ᑫ ᐃᔑᓇᐧᑲᑭ ᓂᐱ ᐃᑕᔓᐧᐁᐧᐃᓂᐠ 
ᑲᑕ ᐃᔑᓇᐧᑲᐣ ᓇᑲᓂᑫᐧᐃᐣ ᐧᑲᔭᐢᐠ ᐸᐊᑕᑫ᙮ ᓇᑲᐢᑲᐤ ᐱᑯ 
ᐁ ᑐᒋᑲᑌᑭ ᐅᐅ ᑫᐧᑲᓇ, ᐊᓂᐃ ᑫ ᑭ ᐧᐊᓇᐃᐧᐁᒪᑲᑭ ᒥᓇ 
ᑲᑕ ᑭᐧᐁ ᐃᔑᓇᐧᑲᐧᓇ ᑭᐡᐧᑲ ᑭᔑᑕᓂᐧᐊᑫ ᐊᐸᑎᓯᐧᐃᐣ᙮   

ᑲ ᑭ ᐃᑌᓂᒋᑲᑌᐠ ᑲ ᐃ”ᑯᐸᓂᐠ ᐃᑎᐡᑲᑫᐧᐃᐣ ᓂᐱᐠ ᐧᐊᑭᑕᐢᑲᒥᐠ 
ᑫ ᐃᑎᐡᑲᑫᒪᑲᐠ:

•	 ᓇᑭᐢᑲᐤ ᐁ ᐅᑎᓂᑲᑌᐠ ᓂᐱ ᒣᐧᑲᐨ ᐁ ᒣᐢᑲᓇᑲᓂᐧᐊ

•	 ᑕᑭ ᐊᐱᔕᔑᐣ ᓂᐱ ᐧᐊᑭᑕᐢᑲᑭᐠ ᑲ ᐃᑕᐧᑲᐠ ᐁᑲ ᐁ ᒥᒉᐧᐊᐠ 
ᔑᐱᔑᔕ ᓀᐢᑕ ᐱᑯ ᑲ ᐃᐡᐸᑲᒥᐠ ᐯᔓᐨ ᑲ ᐃᑕᐧᑲᑭ 
ᓂᐱᔭ᙮ ᑲ ᐃᔑ ᐃᑕᐧᑲᑭ, ᒣᐧᑲᐨ ᐁ ᐊᐸᑎᓯᓇᓂᐧᐊᐠ, ᓀᐢᑕ 
ᐃᓂᑯᐠ ᑫ ᐅᑕᐃᑲᑌᐠ ᓂᐱ ᑲᑕ ᑭᐢᑫᓂᒋᑲᑌᐤ ᒣᐧᑲᐨ ᐁ 
ᐧᐊᐧᐁᓀᓂᒋᓇᑌᐠ ᑫ ᐃᔑᓇᑲᐠ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ 
ᑫ ᐃᑕᑕᒧᐠ  

•	 ᐁ ᓯᐧᑫᐱᓂᑲᑌᐠ ᓂᐱ ᒣᐧᑲᐨ ᐁ ᒣᐢᑲᓇᑲᓂᐧᐊᐠ ᑕᑭ 
ᓂᔑᐧᐊᑲᒋᑕᓂᐧᐊᐣ ᓂᐱ ᓀᐢᑕ ᑲ ᑭ ᑯᓴᐯᑭ᙮

•	 ᐁ ᑲᐢᑲᒣᐸᓂᐧᑕᓂᐧᐊᐠ ᓂᐱ ᒣᐧᑲᐨ ᐁ ᒣᐢᑲᓇᑲᓂᐧᐊᐠ ᑕᑭ  
ᓂᔑᐧᐊᑲᒋᑕᓂᐧᐊᐣ ᓂᐱ ᓀᐢᑕ ᑲ ᑭ ᑯᓴᐯᑭ᙮

•	 ᑲ ᓇᐢᐱᒋ ᐊᒋᓇᐧᑲᐠ ᐊᐢᑭ ᐁ ᒣᐢᑲᓇᑲᓂᐧᐊᐠ ᓀᐢᑕ 
ᐱᓂᑕᓂᐧᐊᐠ ᑕᑭ ᐧᐊᓇᐃᐧᐁᒪᑲᐣ ᑲ ᐃᐢᐱᒐᐠ ᓀᐢᑕ ᑲ 
ᐃᑕᑲᒥᐠ ᓂᐱ, ᓀᐢᑕ ᐃᔑᓇᑲᐠ ᑲ ᑭ ᑯᓴᐯᐠ᙮ᓀᐢᑕ

•	 ᐱᒪᐃᓂᑲᓇ ᑲ ᐃᔑ ᒥᔕᐠ ᓂᐱ ᑕᑭ ᐃᑕᐳᑌᐧᐊ ᒣᐧᑲᐨ ᐁ 
ᐊᐸᑎᓯᓇᓂᐧᐊᐠ ᐁ ᒣᐢᑕᐳᑌᑭ ᐅᒋ, ᐁ ᐧᐊᓇᐃᐧᐁᒪᑲᑭ ᒪᑲ 
ᓂᐱᐠ ᓀᐢᑕ ᐊᓂᐃ ᑲ ᑭ ᑯᓴᐯᑭ᙮

ᑲ ᒪᒪᐧᐃ ᐃᑎᐡᑲᑫᒪᑲᑭ
ᒪᒧᐧᐃ ᐧᐊᓇᐃᐧᐁᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᓂᐠ ᑭ ᒪᒥᑐᓀᓂᒋᑲᑌᐤ ᑫ ᐃᑎᐡᑲᑫᒪᑲᑭ ᑲ ᐃᐢᑯᐊᓂᐠ ᐱᐧᐃᓂᑲᓇ (ᑲ ᐃᐡᑯᐸᓂᑭ 
ᐃᑎᐡᑲᑫᒪᑲᑭ ᑲ ᐃᐢᐧᑲ ᐊᐸᑕᐠ ᓇᑲᓂᑫᐧᐃᐣ) ᒣᐡᑲᓇᐠ ᑲ ᐅᒋᒪᑲᑭ ᓀᐢᑕ ᑯᑕᑭᔭ ᐊᐸᑎᓯᐧᐃᓇ ᓂᑲᐣ ᐃᑌᑫ, ᑕᐱᐡᑯᐨ ᐣᐧᐊᑐᕐᐣ 
ᕈᐟ ᓕᐣᐠ, ᐊᓇᑲᐣᑕ ᓀᐢᑕ ᐯᐃᐣᐟᑐᕐ ᓓᐠ (Northern Road Link< Anaconda and Painter Lynx ) ᓄᒋᒥᐧᐁ ᒣᐢᑲᓇᐤ 
ᐧᐊᐧᐁᔑᑕᐧᐃᐣ ᓀᐢᑕ ᕋᐱᐟ ᓓᐠᐢ ᑊᕋᐟᐸᐣᐟ ((Rapid Lynx Broadband) ᐊᐸᑎᓯᐧᐃᓇ, ᓂᐱᐠ ᐊᑕᒥᐡ ᐊᐢᑭᐠ ᓀᐢᑕ ᐧᐊᑭᑕᐢᑲᒥᐠ᙮  

ᑫ ᐃᑎᐡᑲᑫᒪᑲᑭ ᐅᐅ ᓂᔓ ᒣᐢᑲᓇᑫᐧᐃᓇ ᐣᐧᐊᑐᕐᐣ ᕈᐟ ᓕᐣᐠ, ᐊᓇᑲᐣᑕ ᓀᐢᑕ ᐯᐃᐣᐟᑐᕐ ᓓᐠ (Northern Road Link and 
Anaconda and Painter Lake ᒣᐢᑲᓇᐤ ᐧᐊᐧᐁᔑᑕᐧᐃᐣ) ᐃᑌᓂᒋᑲᑌᐤ ᐯᔭᐧᑲᐣ ᑭᒋ ᐃᑎᐡᑲᑫᒪᑲᐠ ᑕᐱᐡᑯᐨ ᐊᓂᒪ ᒣᐡᑲᓇᐤ 
ᐃᓂᓂᐧᐊᐢᐠ ᑫ ᐃᑕᑕᒧᐠ ᒥᓴᐧᐊᐨ ᐁᑲᓂᒪ ᐯᔭᐧᑲᐣ ᒣᐢᑲᓇᐤ, ᔕᑯᐨ ᒥᐢᑕᐃ ᓇᐧᐊᐨ ᑕᐃᑕᐡᑲᑫᒪᑲᐧᓇ ᐊᐣᑕ ᑲ ᐃᔑ ᓂᑭᐡᑲᑐᒪᑲᑭ 
ᐊᓂᐃ ᒣᐢᑲᓇᐧᐊ᙮ ᑲ ᒪᒧᐧᐃ ᐧᐊᓇᐃᐧᐁᒪᑲᐠ ᓂᐱᐠ ᐊᑕᒥᐠ ᐊᐢᑭᐠ ᓀᐢᑕ ᓂᐱ ᐧᐊᑭᑕᐢᑲᒥᐠ ᐃᑌᓂᒋᑲᑌᐤ ᒋᑭ ᑎᐱ ᓇᓇᑲᒋᑕᓂᐧᐊᑭ ᐁ 
ᓇᓇᑲᑕᐧᐁᓂᒋᑲᑌᑭ ᑲᑭᓇᐤ ᒣᐢᑲᓇᑫᐧᐃᓇ᙮

ᓇᓇᑲᒋᑕᐧᐃ ᐊᑐᐢᑫᐧᐃᓇ ᑲᑕ ᐅᓇᔓᐧᐊᒋᑲᑌᐧᐊ ᑭᒋ ᑫᒋᓇᐅᓇᓂᐧᐊᐠ ᑕᐧᐯᒪᑲᐠ ᐃᑎᐡᑲᑫᐧᐃ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ 
ᓄᓱᓀᐊᒧᐧᐃᐣ ᓇᑲᓂᑫᐧᐃᐣ ᐅᒋ᙮ ᐅᐅ ᓇᓇᑲᒋᑕᐧᐃ ᐊᑐᐢᑫᐧᐃᓇ ᑲᑕ ᑐᒋᑲᑌᐧᐊ:



ᑫ ᐃᔑ ᓇᓇᑲᒋᑕᓂᐧᐊᐠ ᒣᐢᑲᓇᑫᐧᐃᐣ:

ᑭᓄᐧᐁᐡ ᑫ ᐊᐸᑕᐠ (ᑕᐱᐡᑯᐨ ᐊᐸᑎᓯᐧᐃᓇ) ᓇᓇᑲᒋᑕᐧᐃᐣ: 

ᓂᐱ– ᐊᑕᒥᐠ ᐊᐢᑭᐠ ᓂᐱ ᓀᐢᑕ ᐧᐊᑭᑕᐢᑲᒥᐠ ᓂᐱ  

•	 ᑭᒋ ᐃᑕᐧᑲᐠ ᑫ ᐅᒋ ᓇᓇᑲᒋᑕᓂᐧᐊᐠ ᐁ ᐃᐢᐱᑕᑲᒥᐠ ᓂᐱ ᐊᑕᒥᐠ ᐊᐢᑭᐠ 
ᓀᐢᑕ ᑲ ᐃᑕᑲᒥᐠ ᐧᐸᒪᔑ ᐊᐸᑎᓯᓇᓂᐧᐊᐠ ᑭᒋ ᒪᓯᓇᐃᑲᑌᐠ ᑲ ᐃᔑᓇᐧᑲᐠ 
ᓀᐢᑕ ᑐᒋᑲᑌᐠ ᑲ ᐃᐧᑌᒪᑲᐠ ᓚᐃᓯᐣᐢ᙮ ᑕᔑᓀ ᑭᒋ ᓇᓇᑲᒋᑕᓂᐧᐊᐠ ᑭᒋ 
ᑭᐢᑫᓂᒋᑲᑌᐠ ᑲ ᐃᔑ ᐧᐊᓇᑕᓂᐧᐊᐠ ᓂᐱ ᐊᑕᒥᐠ ᐊᐢᑭᐠ ᑲ ᑭᐢᑫᓂᑕᐠ ᑲ ᐃᔑ 
ᐱᒪᑎᓯᒪᑲᓂᓂᐠ ᐊᐢᑭᓂᐤ ᑭᒋ ᓇᓇᑲᒋᑕᐟ᙮

•	 ᑭᒋ ᑲᓇᐧᐊᐸᒋᑲᑌᐠ ᐊᐢᑭ ᓀᐢᑕ ᑲᓇᐧᐊᐸᒋᐟ ᒪᑎᐠ ᑭᒋ ᐅᒋᑲᐧᐃᓄᐧᑫ ᑲ 
ᐧᐃᓴᑲᑲᒥᐠ ᓂᐱ ᐧᐸᒪᔑ ᐊᑎ ᐊᐸᑎᓯᓇᓂᐧᐊᐠ

•	 ᓇᑕᐧᐃ ᑭᐢᑫᓂᒋᑲᑌᐠ ᓂᐱ ᐧᐊᑭᑕᐢᑲᒥᐠ ᑲ ᐃᔑ ᐊᔓᑲᓯᓇᓂᐧᐊᐠ ᐁᑲ ᐁᐡᐧᑲ 
ᑲ ᓇᑕᐧᐃ ᑭᐢᑫᓂᒋᑲᑌᑭ ᓀᐢᑕ ᐱᑯ ᑲ ᐃᔑ ᐧᐊᓀᓂᒋᑲᑌᐠ ᑭᒋ ᓄᒋᒋᑲᓂᐧᐊᐠ 
ᒐᐸᔑᐡ ᑲ ᐃᐢᑯᒋᐧᐊᐠ ᑭᒋ ᑎᐱᑐᒋᑲᑌᐠ ᑲ ᐃᑕᔓᐧᐁᐧᐃᐣ᙮

•	 ᓇᓇᑲᒋᑕᓂᐧᐊᐠ ᓂᐱ ᐁ ᐅᑎᓂᑲᑌᐠ ᓀᐢᑕ ᓯᐧᑫᐱᓂᑲᑌᐠ ᐊᔑᐨ ᑭᒋ 
ᑲᓇᐧᐊᐸᒋᑲᑌᐠ ᐁᑕᑲᒥᓂᐧᑫ ᐊᓂᒪ ᓂᐱ ᑲ ᐧᐁᐱᓂᑲᑌᐠ᙮

•	 ᑲᓇᐧᐊᐸᒋᑲᑌᐠ ᑲ ᐃᔑ ᓇᓇᑲᒋᑕᓂᐧᐊᑭ ᒥᓯᐧᐁ ᒣᐢᑕᐸᐧᐃ ᓀᐢᑕ ᑯᓴᐯᐧᐃ 
ᓇᓇᑲᒋᑕᐧᐃᐣ, ᑲ ᐃᔑ ᒪᐡᑲᐧᐃ ᓇᓯᐯᔭᐠ, ᓀᐢᑕ ᓇᑭᐢᑲᐤ ᑲ ᑭ ᒋᒪᑕᓂᐧᐊᑭ 
ᓂᐱᐠ ᑭᒋ ᑫᒋᓇᐅᓇᓂᐧᐊᐠ ᐧᑲᔭᐢᐠ ᑭᒋ ᐊᑐᑎᓯᒪᑲᑭ; ᓀᐢᑕ

•	 ᓇᓇᑲᒋᑕᓂᐧᐊᑭ ᑲ ᐊᑯᑎᑭ ᑲ ᒥᓯᑕᐧᐊᑭ ᐊᔑᐨ ᐯᐡᑭᐡ ᐁ ᑲᓇᐧᐊᐸᒋᑲᑌᐠ 
ᐱᒥ, ᓀᐢᑕ ᑲᓇᐧᐊᐸᒋᑲᑌᐠ ᑲ ᐃᐢᐱᒋ ᒥᒋᐧᐊᑭ ᔑᐱᔑᔕ ᓀᐢᑕ ᑲ ᐃᐢᐱᑕᑲᒥᐠ 
ᓂᐱ ᐊᐣᑌ ᒥᓯᐧᐁ ᑲ ᐅᒋ ᐊᔓᑲᓯᓇᓂᐧᐊᐠ ᐁ ᑲᐸᐢᑌᐧᐃ ᑕᑯᐢᑲᓂᐧᐊᐠ ᑭᒋ 
ᑫᒋᓇᐅᓇᓂᐧᐊᐠ ᑕᓀᐢᐱᒋ ᐧᑲᔭᐢᐠ ᐊᐸᑎᓯᒪᑲᐠ ᒣᐢᑲᓇᑫᐧᐃᐣ ᓀᐢᑕ ᓇᑲᓂᑫᐧᐃ 
ᑐᑕᒧᐧᐃᓇ᙮

•	 ᐊᐢᑭᔭ ᑲ ᓇᐧᐊᐸᒋᑲᑌᑭ ᐁ ᐅᑕᒥᐡᑲᑫᒪᑲᑭ ᐃᑌᓂᑕᐧᑲᐣ ᑭᒋ 
ᓇᓇᑲᒋᑕᓂᐧᐊᑭ ᐱᓂᐡ ᑭᒋ ᑭᐧᐁ ᐃᔑᓇᐧᑲᑭ ᓀᐢᑕ ᐱᑯ ᓇᑕᐧᐃ 
ᑭᐢᑫᓂᒋᑲᑌᐠ ᑫ ᐃᔑ ᑭᐧᐁᓇᑯᑕᓂᐧᐊᐠ᙮ 

•	 ᑲᓇᐧᐊᐸᒋᑲᑌᑭ ᒥᓯᐧᐁ ᐊᔓᑲᓱᐧᐃᓇ (ᔑᐸᔑᑯᐧᐃ ᐧᐃᔭᑕᑲᓇ ᓀᐢᑕ 
ᐊᔓᑲᓇᐠ) ᓀᐢᑕ ᔑᐱᔑᔑᑲᓇ ᑭᒋ ᑫᒋᑲᐅᓇᓂᐧᐊᐠ ᐧᑲᔭᐢᐠ ᑭᒋ 
ᐃᔑᓇᐧᑲᑭ;ᓀᐢᑕ

•	 ᑭᒋ ᓇᓇᑲᒋᑕᓂᐧᐊᐠ ᑲ ᐃᑕᑲᒥᐠ, ᑭᒋ ᒥᐧᓇᔑᑭ ᑲ ᑭ ᑯᓴᐯᑭ, ᓀᐢᑕ ᐧᑲᔭᐢᐠ 
ᑭᒋ ᒥᒋᐧᐊᐠ ᑭᒋ ᓇᓇᑲᒋᑕᓂᐧᐊᐠ ᑫ ᑭ ᐧᐊᓇᐃᑯᒋᐠ ᓇᒣᓴᐠ ᑲ ᐃᔑ ᑕᔑᑫᒋᐠ, 
ᑫᑯ ᓇᒣᓴᐠ ᑲ ᓇᓂᓴᓀᓂᑕᑯᓯᒋᐠ, ᔑᐸᓇᐠ ᑭᒋ ᒥᐧᓇᔑᐠ, ᐧᑲᔭᐢᐠ ᑭᒋ 
ᓇᓯᐯᒋᐧᐊᐠ ᓀᐢᑕ ᐱᑯ ᑯᑕᑭᔭ ᐊᐢᑭᐧᐃ ᒪᒥᑐᓀᓂᑕᒧᐧᐃᓇ᙮

ᓂᐱ– ᐊᑕᒥᐠ ᐊᐢᑭᐠ ᓂᐱ ᓀᐢᑕ ᐧᐊᑭᑕᐢᑲᒥᐠ ᓂᐱ  

ᑭᔭᐱᐨ ᑭ ᐧᐃ ᑭᐢᑫᓂᑌᐣ? 
ᑭᔭᐱᐨ ᐧᐃ ᑭᐢᑫᓂᑕᒪᓀ ᐅᒪ ᑲ ᐊᓂᒧᒋᑲᑌᐠ, ᑲᓇᐧᐊᐸᑕ ᐊᓂᒪ ᐊᐸᑎᓯᐧᐃ ᑎᐸᒋᒧᐧᐃᐣ ᑲ ᐊᔑᑕᓯᓇᑌᐠ ᑭᐢᑭᓄᐧᐊᑕᓯᓇᐃᑲᐣ ᐊᐢᑭ 
ᑲᓇᐧᐊᐸᑕᒧᐧᐃᐣ / ᑫ ᐃᑎᐡᑲᑫᒪᑲᐣ ᑲ ᐃᔑ ᐊᓂᒧᒋᑲᑌᐠ ᑲ ᐃᐧᑌᒪᑲᐠ᙮

ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᑲ ᑭ ᑲᐧᑫᒋᒪᐧᐊᐠ ᐊᓂᑭ ᐊᐧᑲᑭ ᐃᓂᓂᐧᐊᐠ ᑲ ᐊᐸᑎᓯᒋᐠ ᐊᐣᑕ ᒣᐢᑲᓇᐠ ᑫ 
ᐃᑕᑕᒧᐠ ᐃᓂᓂᐧᐊᐢᑭᐠ ᐱᑯ ᐃᐢᐱ ᐧᐃ ᑭᐢᑫᓂᑕᒪᓀ ᑫᐧᑲᐣ ᓀᐢᑕ ᐱᑯ ᐧᐊᔦᐡ 
ᐧᐃ ᐃᐧᑌᐧᐊᓀ᙮ 

ᑲᑦᐱᕐᑐᕐ ᒪᓯᓇᐊᒪᑐᐧᐃᐣ: eaisinput@martenfallsaccessroad.ca 

ᑌᓚᑊᐅᐣ: 1-800-764-9114 

ᐃᐣᑐᕐᓀᑎᐠ: eais.martenfallsaccessroad.ca


